
Natur a Rheswm dros Adrodd: 
Mae’r adroddiad hwn yn cyflwyno’r Strategaeth Archwilio Mewnol a’r Cynllun 
Blynyddol Arfaethedig ar gyfer 2018/19 i’w gymeradwyo gan y Pwyllgor Archwilio a 
Llywodraethu. Mae Safonau Archwilio Mewnol y Sector Cyhoeddus angen i’r prif 
swyddog archwilio sefydlu cynllun sy’n seiliedig ar risg er mwyn penderfynu ar 
flaenoriaethau’r gweithgareddau archwilio mewnol, sy’n gyson â nodau’r sefydliad. 
Mae’n rhaid i’r Pwyllgor Archwilio a Llywodraethu gymeradwyo’r rhain (Safon 
1110).    

1. Cyflwyniad 

1.1. Mae’r Strategaeth Archwilio Mewnol a’r Cynllun Blynyddol 2018/19 
arfaethedig wedi eu hatodi ar gyfer eu hadolygu a’u trafod gan y Pwyllgor. 

2. Cefndir 

2.1. Mae Safonau Archwilio Mewnol y Sector Cyhoeddus (PSIAS) angen i mi, fel 
y prif swyddog archwilio, sefydlu cynlluniau seiliedig sy’n  risg er mwyn 
penderfynu ar flaenoriaethau’r gweithgareddau archwilio mewnol sy’n gyson 
â nodau’r Cyngor. 

2.2. Wrth flaenoriaethu ein hadnoddau cyfyngedig, mae’n rhaid i ni wneud gwaith 
digonol er mwyn fy ngalluogi i ddarparu barn archwilio mewnol flynyddol fel y 
gall y Cyngor siapio ei Ddatganiad Llywodraethu Blynyddol.  

2.3. Yn draddodiadol, byddai’r gwasanaeth Archwilio Mewnol yn cynllunio ei waith 
gan ddefnyddio strategaeth gynllunio am dair neu hyd yn oed pum mlynedd. 
Ar gyfer Cynllun Archwilio 2017/18, parhaodd y Rheolwr Archwilio blaenorol 
â’r strategaeth tair blynedd, yn dilyn ymgynghoriad â’r UDA a’r Penaethiaid 
Gwasanaeth.   

2.4. Fodd bynnag, yn yr Asesiad Ansawdd Allanol a gafodd ei gynnal ym mis 
Mawrth 2017, tynnwyd sylw at y ffaith, er bod y fethodoleg gynllunio hon yn 

mailto:MarcJones@ynysmon.gov.uk
mailto:MarionPryor@ynysmon.gov.uk


2 
 

cyd-fynd â PSIAS, dylid ystyried a oedd cynllunio tair blynedd yn effeithiol ac 
yn fuddiol. Cwestiynodd yr asesydd a oedd Archwilio mewnol yn gallu 
canolbwyntio ar yr hyn a fyddai’n bwysig i’r Cyngor ymhen tair blynedd a 
nododd ymhellach bod cyflymder y newid mewn llywodraeth leol yn awgrymu 
y dylid cynllunio am hyd at flwyddyn ar y mwyaf ac am gyfno hyd yn oed yn 
llai weithiau.   

2.5. O ganlyniad, rydw i wedi mabwysiadu agwedd newydd tuag at ddatblygu’r 
Cynllun Blynyddol ar gyfer 2018/19. Fel sail i’r adroddiad, rydw i wedi 
defnyddio’r gofrestr risg gorfforaethol er mwyn penderfynu ar y 
blaenoriaethau ar gyfer gweithgareddau archwilio mewnol, tra hefyd yn rhoi 
ystyriaeth i’r Strategaeth Archwilio ar gyfer 2017/18 – 2019/20.   

2.6. Yn ychwanegol at hynny, rydw i wedi cyfarfod â Swyddfa Archwilio Cymru, y 
Pennaeth Swyddogaeth (Adnoddau) a Swyddog Adran 151, y Pennaeth 
Swyddogaeth (Busnes y Cyngor) a’r rhan fwyaf o Benaethiaid Gwasanaeth 
er mwyn trafod eu safbwyntiau ar y meysydd arfaethedig ar gyfer eu 
hadolygu.   

2.7. Canlyniad hyn oll yw cynllun mwy pwrpasol, perthnasol ac sy’n seiliedig ar 
risg ar gyfer 2018/19. 

2.8. Bydd yn gynllun deinamig; byddaf yn adolygu ac yn addasu’r cynllun yn ôl yr 
angen, mewn ymateb i newidiadau ym musnes, risgiau, gweithrediadau a 
rhaglenni’r Cyngor er mwyn sicrhau ei fod yn parhau i fod yn berthnasol. 
Byddaf yn adrodd yn ôl ar y newidiadau i’r Pennaeth Swyddogaeth 
(Adnoddau) a’r Swyddog Adran 151 yn ogystal â’r Pwyllgor Archwilio a 
Llywodraethu.    

   

3. Argymhelliad 

3.1. Bod y Pwyllgor Archwilio a Llywodraethu yn cymeradwyo’r Strategaeth 
Archwilio Mewnol a’r Cynllun Archwilio mewnol Blynyddol ar gyfer 2018/19 ac 
yn nodi’r ymagwedd archwilio newydd tuag at gynllunio archwilio.    

Rhagarweiniad 

1. Mae'r Gwasanaeth Archwilio Mewnol yn dîm mewnol annibynnol a 
gwrthrychol sy'n rhoi sicrwydd a chyngor i reolwyr ar bob lefel ac i aelodau 
etholedig ynghylch ansawdd gweithgaredd o fewn y Cyngor. ‘Rydym yn 
canolbwyntio'n arbennig ar lywodraethiant, rheoli risg, perfformiad, 
gwelliant, effeithlonrwydd a rheolaeth weithredol ac ariannol. 

2. Mae'r gwasanaeth yn gweithredu i Safonau Archwilio Mewnol y Sector 
Cyhoeddus1 (PSIAS), sy'n diffinio archwilio mewnol fel: 

Mae archwilio mewnol yn weithgaredd ymgynghorol a sicrwydd  

annibynnol a gwrthrychol a ddyluniwyd i ychwanegu gwerth ac i wella 

gweithgaredd sefydliadau unigol. Mae'n cynorthwyo sefydliad i gyflawni 

ei amcanion trwy fabwysiadu dull disgybledig a systematig o werthuso a 

gwella effeithiolrwydd ei brosesau rheoli risg, llywodraethiant a 

rheolaeth. 

3. Agwedd bwysig ar waith archwilio mewnol yw i ba raddau y mae'n helpu'r 
sefydliad i gyflawni ei amcanion a gwella. Mae hyn yn golygu bod yn rhaid 
i'r cynllun archwilio mewnol a’r gwaith archwilio mewnol ganolbwyntio ar y 
pethau sy'n bwysig i'r sefydliad, a rhaid i farn y gwasanaeth archwilio 
mewnol a’i awgrymiadau ar gyfer gwella fod o gymorth i’r sefydliad ac o 
werth i’r rhanddeilaid.  

4  Felly mae amcanion y gwasanaeth fel a ganlyn: 

 Darparu sicrwydd a chyngor annibynnol i reolwyr ac aelodau etholedig 
ar faterion rheoli risg, llywodraethiant a rheolaeth fewnol. 

 Datblygu a hyrwyddo ein rôl i wneud cyfraniad sylweddol at nod y 
Cyngor i foderneiddio, cyflawni arbedion effeithlonrwydd a gwella 
gwasanaethau i'n cwsmeriaid. 

 Ychwanegu gwerth ym mhob maes o'n gwaith, gan ddarparu 
gwasanaeth ardderchog i'n cwsmeriaid. 

                                                 
1 Cyhoeddir Safonau Archwilio Mewnol y Sector Cyhoeddus (2017) gan y Gosodwyr Safonau Archwilio 

Mewnol Perthnasol (CIPFA, yr Adran Iechyd, Llywodraeth Cymru, yr Adran Gyllid (GI), Trysorlys EM a 
Llywodraeth yr Alban) ac maent yn cymhwyso Safonau Rhyngwladol y Sefydliad Archwilio Mewnol i’r 
Sector Cyhoeddus yn y DU 

Strwythur a chapasiti’r gwasanaeth 

5. Mae'r gwasanaeth Archwilio Mewnol wedi newid yn sylweddol yn ystod y 
blynyddoedd diwethaf a bydd hyn yn parhau yn ystod 2018/19. Am y 10 mlynedd  
diwethaf ‘roedd swydd y Prif Swyddog Archwilio wedi'i hallanoli. O 1 Ebrill 2017, 
mae'r gwasanaeth wedi penodi ei Bennaeth Archwilio a Risg ei hun, sydd wedi 
cyflwyno dull llyfn a modern o weithredu, gan ddefnyddio’r dull 'Meddwl Trwy  
Systemau, y cyfeirir ato weithiau fel 'Archwilio Darbodus' . 

6. Mae Rheoli Risg ac Yswiriant bellach yn rhan o'r gwasanaeth. Bydd cydweithio 
agos rhwng y ddau dîm - Archwilio Mewnol a Rheoli Risg - yn dod â manteision 
ychwanegol trwy fabwysiadu dull archwilio mewnol yn seiliedig ar risg, sy'n rhan 
annatod o'r ymagwedd archwilio newydd a'r Strategaeth hon.  

7. Ymddeolodd y Swyddog Atal Twyll Corfforaethol ym mis Awst 2017 a chafodd y 

swydd ei dileu o'r strwythur. Er y bydd tîm yn parhau i ymchwilio i dwyll lle bo'n 

briodol, bydd y gwaith cyfatebu dan y Fenter Atal Twyll Genedlaethol yn cael ei 
neilltuo i'r gwasanaethau perthnasol er mwyn iddynt ei wneud eu hunain.  Bydd y 
Gwasanaeth Archwilio Mewnol yn parhau i gydlynu a monitro.   

8. Newid arall yn ystod y flwyddyn oedd ymddiswyddiad un o'r Uwch Archwilwyr ym 
mis Rhagfyr 2017 ar ôl absenoldeb hirdymor. Byddwn yn achub ar y cyfle i 
benodi hyfforddai i 'dyfu ein swyddogion ein hunain' yn unol ag amcanion y 
Cyngor o ran recriwtio a chadw staff.  

9. Mae'r gwasanaeth yn cynnwys cymysgedd ardderchog o gymwysterau 
proffesiynol, gan gynnwys CIPFA2 , CIIA3 ac ACCA4 , ynghyd â chymwysterau 
academaidd yn y meysydd Rheoli Newid, Busnes a Chyfrifyddiaeth. 

10. Mae'r siart sefydliad isod yn dangos y strwythur arfaethedig ar gyfer 2018/19: 

  

                                                 
2 Sefydliad Siartredig Cyllid Cyhoeddus a Chyfrifyddiaeth 
3 Sefydliad Siartredig yr Archwilwyr Mewnol 
4 Cymdeithas y Cyfrifwyr Ardystiedig Siartredig 

 Cynllunio archwilio ar sail risg 

11. Mae’n rhaid cwrdd â gofynion amrywiol Safonau Archwilio Mewnol y Sector 
Cyhoeddus wrth gynllunio gwaith archwilio mewnol. Mae Safon 2010 yn nodi bod 
yn rhaid i'r prif swyddog archwilio sefydlu cynllun sy'n seiliedig ar risg i bennu 
blaenoriaethau'r gweithgaredd archwilio mewnol, sy'n gyson â nodau'r sefydliad. 
Mae Safon 2120 yn nodi bod yn rhaid i'r gweithgaredd archwilio mewnol 
werthuso effeithiolrwydd y prosesau rheoli risg a chyfrannu at eu gwella. 

12. Yn ystod yr ychydig flynyddoedd diwethaf, cydnabuwyd bod yr angen i reoli 
risgiau yn rhan hanfodol o ymarfer llywodraethu corfforaethol da. Mae hyn wedi 
rhoi pwysau cynyddol ar sefydliadau i nodi'r holl risgiau busnes y maent yn eu 
hwynebu ac i esbonio sut maent yn eu rheoli. 

13. Yn ogystal, cydnabuwyd bod gweithgareddau sy'n ymwneud â rheoli risgiau yn   
hanfodol ac yn greiddiol i’r gwaith o gynnal system gadarn o reolaeth fewnol.  

14. Er mai rheolwyr sy’n gyfrifol am nodi a rheoli risgiau, un o swyddogaethau  
allweddol y gwasanaeth archwilio mewnol yw darparu sicrwydd bod y risgiau 
hynny’n cael eu rheoli'n briodol. 

15. Y ffordd orau i wasanaeth archwilio mewnol proffesiynol gyflawni ei amcan o fod 
yn gonglfaen ar gyfer llywodraethiant yw trwy osod ei waith yng nghyd-destun 
fframwaith rheoli risg y sefydliad ei hun.  

16. Mae archwilio mewnol sy'n seiliedig ar risg yn caniatáu i wasanaeth archwilio 
mewnol roi sicrwydd i'r 'rheini sy'n gyfrifol am lywodraethu' fod y prosesau rheoli 
risg yn rheoli risgiau'n effeithiol, mewn perthynas â'r archwaeth risg. Yn ogystal, 
mae wastad yn ceisio atgyfnerthu cyfrifoldebau rheolwyr ac aelodau etholedig i  
reoli risg. 

17. Mae archwilio mewnol sy'n seiliedig ar risg ar flaen y gad o ran ymarfer archwilio 
mewnol. Mae'n broses ddeinamig ac felly mae'n anos ei rheoli na methodolegau 
traddodiadol. Mae monitro cynnydd yn erbyn cynllun blynyddol sy'n newid yn 
gyson yn her. Fodd bynnag, mae'r manteision yn gorbwyso’r anawsterau hyn a 
bydd yn rhoi sicrwydd:  

 bod rheolwyr wedi nodi, asesu ac ymateb i risgiau uwchlaw ac islaw’r  
archwaeth risg 

 bod ymatebion i risgiau yn effeithiol ond nid yn ormodol o ran rheoli risgiau 
cynhenid o fewn yr archwaeth risg 

 bod rheolwyr yn monitro prosesau rheoli risg, gan gynnwys effeithiolrwydd  
ymatebion i risgiau a’r camau gweithredu yn eu cylch, er mwyn sicrhau 
bod y prosesau hynny’n parhau i weithredu'n effeithiol 

 categoreiddio risgiau, ymatebion a chamau gweithredu ac adrodd arnynt 
yn gywir.  

18. Adolygwyd mesurau perfformiad i sicrhau bod yr anawsterau o ran mesur 
effeithiolrwydd y gweithgaredd archwilio mewnol wedi eu cymryd i ystyriaeth 
(trafodir hyn yn ddiweddarach ). 

Twyll 

19. Yn unol â Safonau Archwilio Mewnol y Sector Cyhoeddus mae’n rhaid i’r  
gweithgaredd archwilio mewnol werthuso'r posibilrwydd o dwyll, a sut mae'r 
sefydliad yn rheoli’r risg o dwyll (Safon 2120).  

Gwella 

20. Yn unol â Safon 2130, mae’n rhaid i’r gweithgaredd archwilio mewnol 
gynorthwyo'r sefydliad i gynnal rheolaethau effeithiol trwy werthuso eu 
heffeithiolrwydd a'u heffeithlonrwydd a thrwy hyrwyddo gwelliant parhaus. 

21. Un o nodau Archwilio Mewnol yw helpu gwasanaethau i wella. Mae'n bosib felly 
nad archwiliadau traddodiadol fydd rhai o’r adolygiadau hyn ond prosiectau 
ymgynghori. Os dyna’r achos, bydd yr adroddiad perthnasol yn egluro nad  
archwiliad ydyw ac ni fydd yn cynnwys barn archwilio yn y ffordd arferol. 

Blaenoriaethau Archwilio Mewnol 

22. Yn hanesyddol, defnyddiwyd cynllun treigl tair blynedd ar gyfer y broses o 
gynllunio gwaith archwilio yn Ynys Môn. Oherwydd ei natur, roedd hyn yn 
cynnwys ceisio rhagweld yr adolygiadau archwilio y byddai angen eu cynnal dair 
blynedd ymlaen llaw. Mewn amgylchedd sy'n newid yn gyson nid yw hynny 
bellach yn briodol. 

23. Daeth yr Asesiad Ansawdd Allanol a gynhaliwyd ym mis Mawrth 2017 i'r 
casgliad:  

" Er ei fod yn cydymffurfio â PSIAS, dylid ystyried a yw cynllunio tair 

blynedd yn effeithiol ac yn werth chweil. A yw Archwilio Mewnol yn gallu 

canolbwyntio ar yr hyn a fydd yn bwysig i'r sefydliad mewn tair 

blynedd? Mae'r gyfradd newid mewn llywodraeth leol yn awgrymu na 

ddylid cynllunio mwy na blwyddyn ymlaen llaw ac efallai hyd yn oed yn 

llai. " 

24. Fel y gall y Gwasanaeth Archwilio Mewnol fabwysiadu dull archwilio mwy hyblyg 
er mwyn cymryd i ystyriaeth y newidiadau yn y sefydliad a'r amgylchedd risg, 
bydd y Pennaeth Archwilio a Risg yn cyfarfod yn rheolaidd â Phenaethiaid 

Gwasanaeth i drafod eu risgiau, eu pryderon a'u gofynion diweddaraf. Yn y modd 
hwn, bydd y Gwasanaeth Archwilio Mewnol yn gwbl ymwybodol o’r materion sy'n 
dod i'r amlwg ac yn gallu canolbwyntio ei adnoddau ar y meysydd hynny sydd â'r 
flaenoriaeth fwyaf a'r risg uchaf ar yr adeg honno.  

25. Mae'r Pennaeth Archwilio a Risg wedi trafod y dull hwn o weithredu gyda’r  
Penaethiaid Gwasanaeth yn ystod ymweliadau diweddar ac ‘roedd pob un 
ohonynt yn ei groesawu, ynghyd â’r gwasanaeth gwell i’r cwsmer a’r ffocws gwell 
a ddaw yn ei sgil. Mae'r Uwch Dîm Arweinyddiaeth hefyd yn gefnogol. 

26. Yn hytrach na chael cynllun archwilio blynyddol 'sefydlog' traddodiadol, fe all y 
cynllun newid yn ystod y flwyddyn yn dilyn ymweliadau'r Pennaeth Archwilio a 
Risg â’r gwasanaethau a newidiadau i'r gofrestr risg gorfforaethol. Felly, nid yw'r 
Strategaeth hon yn darparu rhestr derfynol o'r prosiectau a weithredir yn ystod 
2018/19. Yn hytrach, mae’n rhestru’r archwiliadau a nodwyd fel y prif 
flaenoriaethau ar hyn o bryd. Mae'r blaenoriaethau hynny wedi eu rhestru yn 
Atodiad I . 

27. Yn ogystal, unwaith y bydd canlyniadau'r rownd ddiweddaraf o Heriau 
Gwasanaeth yn hysbys (disgwylir nhw tua chanol mis Chwefror 2018), efallai’n 
wir y bydd blaenoriaethau eraill yn dod i’r amlwg. 

28. Roedd y dull cynllunio traddodiadol yn cynnwys amcangyfrif o nifer y dyddiau a 
dreulid ar bob archwiliad ond byddai’r amcangyfrif hwnnw’n newid yn aml yn 
ystod y flwyddyn ar ôl i'r gwaith ddechrau, felly nid oedd o unrhyw fudd 
gwirioneddol yn y cyfnod cynllunio cychwynnol. Mae'r dull newydd yn golygu mai 
dim ond syniad bras a roddir o nifer y dyddiau y bydd eu hangen i wneud gwaith 
archwilio penodol, ond fe gytunir ar yr union nifer gyda gwasanaethau unwaith y 
bydd y cyfarfod sgopio cyntaf wedi ei gynnal a phan fydd y Gwasanaeth 
Archwilio yn gwybod yn union beth fydd y prosiect yn ei olygu. 

29. Ar hyn o bryd, nid oes digon o adnoddau yn y gwasanaeth sy’n golygu bod y 
cynllun 50 diwrnod yn brin.  Fodd bynnag, bydd newidiadau i'r amgylchedd risg 
yn ystod y flwyddyn, ynghyd â defnyddio cronfa wrth gefn, yn sicrhau y gellir 
cyflawni’r cynllun a gwneud digon o waith i'r Pennaeth Archwilio a Risg fedru 
cwrdd â’r gofyn i roi barn archwilio mewnol flynyddol, i fynd law yn llaw â’r 
Datganiad Llywodraethu Blynyddol. 

Gwaith Dilyn-i-fyny 

30. Mae Safon 2500 yn nodi bod yn rhaid i'r prif swyddog archwilio sefydlu proses 
ddilyn-i-fyny er mwyn monitro a sicrhau bod rheolwyr wedi gweithredu’r camau 
yn effeithiol neu bod uwch reolwyr wedi derbyn y risg o beidio â gweithredu.  

31. Gall blaenoriaethau sy’n cystadlu, cyfyngiadau cyllidebol a ffactorau eraill atal 
rheolwyr rhag cymryd camau y cytunwyd arnynt o fewn yr amserlen y cytunwyd 
arni neu fel y cynlluniwyd yn flaenorol i liniaru'r risg. Pwrpas y broses dilyn-i-fyny 

yw sicrhau bod y rheolwyr wedi cymryd y camau a bod y camau hynny wedi 
mynd i'r afael â'r Pryder / Risg.  

32. Mae rheolwyr nad ydynt yn cymryd y camau y cytunwyd arnynt sydd wedi codi o  
ganfyddiadau archwiliadau mewnol yn agor y sefydliad i risg. Mae camau dilyn-i-
fyny o gymorth i rwystro materion rhag datblygu i fod yn broblem. 

33. Yn unol â'r Siarter Archwilio Mewnol y cytunwyd arni, byddwn yn cymryd camau 
dilyn-i-fyny mewn perthynas â’r holl Bryderon / Risgiau y tynnwyd sylw atynt 
mewn adroddiadau archwilio gyda graddfa sicrwydd 'Cyfyngedig' neu 'Isel Iawn'.  

34. Byddwn yn helpu'r sefydliad i dracio gweithrediad yr holl gamau ac yn cofnodi’r 
holl gamau y cytunwyd arnynt ar system dracio fewnol. 

Ymgynghoriad 

35. Mae'r Pennaeth Archwilio a Risg wedi cwrdd â'r Uwch Dîm Arweinyddiaeth, 
Penaethiaid Gwasanaeth a Swyddfa Archwilio Cymru i drafod y Strategaeth a'r 
Cynllun Archwilio Mewnol Blynyddol arfaethedig.  

Adrodd 

36. Bydd y Pennaeth Archwilio a Risg yn rhoi gwybod i’r Pwyllgor Archwilio a 
Llywodraethu a'r Pennaeth Swyddogaeth (Adnoddau) / Swyddog Adran 151 am 
yr holl newidiadau.  

Mesurau Perfformiad 

37. Yn allanol, lle bo'n berthnasol, byddwn yn parhau i feincnodi ein perfformiad gyda gweddill 
Cymru gan ddefnyddio mesurau perfformiad Grŵp Prif Archwilwyr Cymru. Mae’r rhain yn 
cael eu hadolygu ar hyn o bryd am eu priodoldeb. 

38. Yn fewnol, byddwn yn mabwysiadu'r mesurau perfformiad canlynol i ddangos ein 
heffeithlonrwydd, ein heffeithiolrwydd a'n gwerth ychwanegol: 

Mesur Perfformiad Cyfartaledd 

GPAC 

2015/16 

Targed 

2017/18 

Ch3 2017/18 

Gwirioneddol 

Targed 

2018/19 

Canran y camau gweithredu a 

gymerwyd o fewn yr amserlen 

gytunedig mewn ymateb i 

broblemau / risgiau a nodwyd gan y 

gwasanaeth archwilio mewnol 

(Catastroffig, Mawr a Chymedrol) 

d / b 90% 92% 90% 

Canran yr archwiliadau a 

gwblhawyd o fewn yr amserlen a 

gynlluniwyd 

68% 80% 90% 90% 

Canran yr ymatebion gan 

cleientiaid sy’n mynegi o leiaf 

'boddhad' gyda’r ffordd y 

cynhaliwyd aseiniadau archwilio 

99% 100% 100% 100% 

Canran yr amser y gellir codi 

amdano yn erbyn y cyfanswm sydd 

ar gael (dangosydd cynhyrchiant). 

67% 65% 57% 65% 

Nifer y dyddiau ar gyfartaledd 

rhwng y cyfarfod cau a chyhoeddi’r 

adroddiad drafft 

7.2 diwrnod 6.5 diwrnod 8.8 diwrnod 6.5 diwrnod 

Gwir nifer y dyddiau ar gyfartaledd 

rhwng derbyn yr ymateb i'r 

adroddiad drafft a chyhoeddi'r 

adroddiad terfynol. 

3.4 diwrnod 2 ddiwrnod 2.3 diwrnod 2 ddiwrnod 

Canran y risgiau corfforaethol 

(risgiau cynhenid coch ac ambr) a 

adolygwyd gan y Gwasaaneth 

Archwilio Mewnol 

d / b Newydd Newydd 80% 

 Atodiad I - Blaenoriaethau Archwilio 2018/19 

Gwasanaeth / 
Adran 

Teitl Rheswm dros ei gynnwys 

Graddfa Risg 
Gorfforaethol 
(Gweddilliol) 

Nifer y 
dyddiau a 
gynigir yn  
2018/19 

COFRESTR RISG GORFFORAETHOL - RISGIAU GWEDDILLIOL UCHEL A CHANOLIG  

Corfforaethol Parhad Busnes Cofrestr Risg Gorfforaethol C2 

YM10 
10 

Corfforaethol Diwygio Lles Cofrestr Risg Gorfforaethol C2 

YM11 
10 

Corfforaethol Diogelu Corfforaethol Cofrestr Risg Gorfforaethol C1 

YM12 
10 

Corfforaethol Rhaglen Ynys Ynni (gan 
gynnwys cynlluniau 
mawr megis Wylfa 
Newydd) 

Cofrestr Risg Gorfforaethol 
C2 / D2 

YM15 

YM19 / 20 

10 

Corfforaethol Rheoli Salwch Cofrestr Risg Gorfforaethol C2 

YM29 
15 

Corfforaethol CONTEST (Atal  
Terfysgaeth a Rhwystro 
Radicaleiddio) 

Cofrestr Risg Gorfforaethol 
E1 

YM34 
10 

Corfforaethol Safonau Diogelwch Data 
Diwydiant Cardiau Talu 
(PCIDSS) 

Cofrestr Risg Gorfforaethol 
D1 

YM41 
10 

Corfforaethol  Rheoli Risg  Sicrwydd cyfyngedig (Awst 
2015). Gweithredwyd proses 
newydd ym mis Hydref 2017. 

d / b 10 

Corfforaethol Ddeddf Llesiant 
Cenedlaethau’r  Dyfodol  

Deddfwriaeth proffil uchel sy'n 
cael effaith sylweddol ar y 
ffordd mae'r Cyngor yn 
gweithredu. Mae'n destun 
adolygiad penodol gan SAC. 

d / b 10 

Corfforaethol Deddf Gwasanaethau 
Cymdeithasol a Llesiant - 
Gofynion Rhan 9 

Deddfwriaeth proffil uchel sy'n 
cael effaith sylweddol ar y 
ffordd mae'r Cyngor yn 
gweithredu. Estyniad gan 
Lywodraeth Cymru i weithredu 
cyllidebau cyfun.  

n / a 10 

Corfforaethol  Rheoli'r Risg o Dwyll Gofyniad PSIAS d / b 20 

PENNAETH SWYDDOGAETH - SWYDDOG ADNODDAU AC ADRAN 151 

Adnoddau Adennill a Dileu Dyledion System Ariannol Allweddol – 
pryderon A151  

d / b 15 

Gwasanaeth / 
Adran 

Teitl Rheswm dros ei gynnwys 

Graddfa Risg 
Gorfforaethol 
(Gweddilliol) 

Nifer y 
dyddiau a 
gynigir yn  
2018/19 

Adnoddau Incwm System Ariannol Allweddol - 
sicrwydd archwilio allanol 

d / b 20 

Adnoddau Cyflogres  System Ariannol Allweddol - 
sicrwydd archwilio allanol 

d / b 20 

PENNAETH SWYDDOGAETH – BUSNES Y CYNGOR  A SWYDDOG MONITRO 

Gwasanaethau 
Cyfreithiol 

Cofrestru Tir Cofrestr Risg Gorfforaethol D1 

YM33 
10 

PENNAETH SWYDDOGAETH – TRAWSNEWID  

TGCh Archwiliad TG – 
Diogelwch Seiber 

Cofrestr Risg Gorfforaethol C1 

YM35 
15 

TGCh Archwiliad TG – 
Isadeiledd TG 

Cofrestr Risg Gwasanaeth D2 

T2 
10 

Corfforaethol Gofal Cwsmer (gan 
gynnwys Cyswllt Môn) 

Cofrestr Risg Gorfforaethol B3 

YM40 
15 

Adnoddau Dynol Recriwtio a Chadw Staff Cofrestr Risg Gorfforaethol C2 / D2 

YM5 
15 

PENNAETH RHEOLEIDDIO A DATBLYGU ECONOMAIDD     

Rheoleiddio a 
Datblygu 
Economaidd 

Gwasanaethau 
Hamdden 

Cofrestr Risg Gorfforaethol 
B3 

YM39 
20 

PENNAETH GWASANAETHAU PRIFFYRDD, GWASTRAFF AC EIDDO 

Priffyrdd Gwasanaethau Parcio - 
Gorfodaeth 

Cynllun Peilot newydd ar waith 
o 2017/18 gyda sefydliad 
allanol yn gyfrifol am orfodaeth.  

n / a 20 

PENNAETH TAI       

Tai / Rheoleiddio 
a Datblygu 
Economaidd 

Datblygu Tai Cyngor Cofrestr Risg Gorfforaethol 
C1 

YM42 
15 

Tai Sipsiwn a Theithwyr 
(Gofynion Deddf Tai 
2014) 

Cofrestr Risg Gorfforaethol 
C2 / A4 

YM36 / 37 
10 

PENNAETH GWASANAETHAU OEDOLION     

Oedolion Trefniadau Diogelu Rhag 
Colli Rhyddid 

Cofrestr Risg Gorfforaethol C2 

YM32 
15 

PENNAETH GWASANAETHAU PLANT       

Gwasanaethau 
Plant 

Plant sy'n Derbyn Gofal Cofrestr Risg Gorfforaethol C2 

YM43 
20 

PENNAETH DYSGU       

Dysgu Rheoliadau Diogelu  Data 
Cyffredinol (GDPR) – Eu 

Cofrestr Risg Gorfforaethol C2 

YM38 
10 

Gwasanaeth / 
Adran 

Teitl Rheswm dros ei gynnwys 

Graddfa Risg 
Gorfforaethol 
(Gweddilliol) 

Nifer y 
dyddiau a 
gynigir yn  
2018/19 

gweithredu mewn 
Ysgolion 

Dysgu Gwaith Atgyweirio a 
Chynnal a Chadw 
Ysgolion 

Cais y Pennaeth Gwasanaeth; 
Cofrestr Risg y Gwasanaeth 
Dysgu 

  20 

DYDDIAU Y GELLIR CODI AMDANYNT AC NAD YDYNT WEDI EU CYNNWYS YN Y RHAGLEN (CYNHYRCHIOL) 

  Gwaith Dilyn-i-fyny Mae angen dilyn-i-fyny nifer o 
adroddiadau sicrwydd 
cyfyngedig 

  90 

  Gwaith Atal Twyll 
Cyffredinol, Y Fenter Atal 
Twyll Genedlaethol, 
ymholiadau ac 
atgyfeiriadau 

Gostyngwyd nifer y dyddiau 
oherwydd trosglwyddo gwaith y 
Fenter Atal Twyll Genedlaethol 
i’r Adain ac ar ôl trosglwyddo’r 
gwaith cyfatebu i’r 
gwasanaethau unigol yn dilyn 
dileu'r swydd Swyddog Atal 
Twyll  Corfforaethol 

  110 

  Cau Gwaith y Flwyddyn 
Flaenorol 

  
  20 

  Ardystio Grantiau:  
Grant Gwisg Ysgol 
Grant Rhentu Doeth  
Cymru  
Grant Gwella Addysg 

Grant Datblygu 
Disgyblion 

Chweched Dosbarth a 
Dysgu Parhaus i 
Oedolion 

Gofyniad Grant 

  25 

  Ymgynghoriaeth 
gorfforaethol 

  
  40 

  Pwyllgor Archwilio a 
Llywodraethu, gan 
gynnwys hyfforddiant i 
aelodau 

  

  40 

  Adolygiad Rheoli     50 

  Wrth Gefn     100 

  CYFANSWM     850 

DYDDIAU NA ELLIR CODI AMDANYNT (ANGHYNHYRCHIOL)     

  Risg ac Yswiriant     30 

  Gweinyddiaeth 
Gyffredinol  

  
  60 

Gwasanaeth / 
Adran 

Teitl Rheswm dros ei gynnwys 

Graddfa Risg 
Gorfforaethol 
(Gweddilliol) 

Nifer y 
dyddiau a 
gynigir yn  
2018/19 

  Datblygiad ac Adolygiad 
Personol, Cyfarfodydd 
Un i Un a Chyfarfodydd 
Tîm 

  

  35 

  Rheoli, gan gynnwys 
cysylltu ag Archwilwyr 
Allanol a pharatoi'r 
cynllun archwilio 

  

  50 

  Gwyliau Blynyddol (160), 
gan gynnwys gwyliau 
statudol (40) a gwyliau 
arbennig (15) 

  

  215 

  Absenoldeb Salwch     35 

  Hyfforddi a Datblygu 
staff, gan gynnwys 
sesiynau cynefino a  a 
gwersi Cymraeg 

  

  75 

  CYFANSWM     500 

  CYFANSWM Y DYDDIAU 
ARCHWILIO SYDD EU 
HANGEN 

  
  1350 

  YR ADNODDAU SYDD 
AR GAEL 

  
  1300 

  DIFFYG     -50  

  CYNHYRCHIANT     67% 

